MODERN DIGITAL TECHNOLOGIES IN EDUCATION: PROBLEMS AND PROSPECTS.
International online conference.

Date: 15"February-2025

A

| Conferences

Bayon 0’qib berilgan namunaviy matn mazmunini ma’lum tayyorgarlikdan so’ng
yozma qayta hikoyalashdir. O’qish darslarida matn ustida ishlash, 0’qilgan matn yuzasidan
savollarga javob berish, reja tuzish va reja asosida og’zaki qayta hikoyalash bolalarni
bayon yozishga tayyorlaydi.

Namunaviy matn og’zaki va yozma qayta hikoya qilinadi. O’qish darslarida asosan

og’zaki qayta hikoyalash mashq qilinsa, ona tili darslarida u ko’proq yozma tarzda
o’tkaziladi.

Qayta hikoyalashning turlari xilma-xildir. Har ganday gayta hikoya gilingan matn
yuzasidan bayon yozish mumkin, ammo bayon yozish og’zaki qayta hikoyalashga nisbatan

qiyin va murakkab faoliyatdir. Bundan tashqari, boshlang’ich sinf o’quvchilarining yozish
sur’ati sekin, shunga ko’ra bayon uchun kichik hajmdagi, kompozitsiyasi sodda, til
tomondan ham mos matn tanlanadi. Bayon matni asta-sekin murakkablashtira boriladi:
avval hikoya tarzidagi bir lavhani ifodalovchi matn tanlansa, unga yana lavhalar, tasvir
elementlari kiritila boriladi, gatnashuvchilar soni orttiriladi, muhokama elementlari ham
qo’shiladi; keyinroq shaxsini o’zgartirib bayon yozishga o’tiladi. SHunday qilib, bayon
asta-sekin ijodiy tus ola boradi.

Mashq sifatida bayonning ahamiyati katta: bayon bolalarda adabiy nutqni to’g’ri
shakllantirishga yordam beradi, nutq madaniyatini yaxshilaydi, badiiy uslubni singdiradi,
tilga sezgirlikni oshiradi.

Bayon uchun kishilarning fidokorona mehnati, hayotini, ona tabiat tasvirini, fan,
texnika, madaniyat borasidagi yutuglarni aks ettiradigan yuksak g’oyali matn tanlanishi,

bayon mavzusi o’quvchilarning bilish tajribasini kengaytirishi, ularning dunyogqarashini
shakllantirishi zarur.

Qayta hikoyalash va bayonda bolaning tabiiy nutqi eshitilishi, ya’ni berilgan
namunani tushunmasdan yodlamasligi, namuna leksikasidan, nutq aylanishlaridan,
sintaktik qurilishidan foydalana olishi zarur.

Til vositalari matnni o’qish, suhbat, matn tahlili davomida o’zlashtiriladi; matndagi
so’zlar va nutq aylanishlari bolalarning «o’ziniki» bo’lib qoladi. Qayta hikoyalashda
namunadagi u yoki bu gapni bola esga tushirishga harakat qiladi, o’zlashtirgan mazmunni
to’ligroq, aniqgroq berish uchun gaplar tuzadi. Bu bilan o’quvchining mustaqillik darajasi
va bilish faolligi o’sadi, ijjodiy elementlar qo’shila boradi.

Qayta hikoyalashda namunadagi izchillik, bog’liglik saqlanishi, asosiy faktlar
berilishi, aynigsa, ilmiy matnni gayta hikoyalashda barcha muhim o’rinlar to’liq bayon
qgilinishi zarur.

Vaqti-vaqti bilan ilgari eshitilgan, o’qituvchi 0’qib bergan yoki radio, televizordan
yozib olingan matnni qayta hikoyalatish, o’quvchi bir marta ovoz bilan yoki ichda
o’qigandan so’ng gqayta hikoyalatishdan foydalanishni tajribada qo’llab turish ham
mumkin. Bu ishni turli xil uslublarda olib borish imkoniyatini yaratadi va uni jonlantiradi.

Ko’pincha gayta hikoyalashga maxsus tayyorgarlik ko’riladi, bunda quyidagilarga
rioya gilinadi:

1. Qayta hikoyalash va uning turi haqida o’quvchilar ogohlantiriladi: to’liq, detallari
bilan, tilning tasviriy vositalaridan foydalanib matnga yaqin gayta hikoyalash; tanlab
(masalan, bir gatnashuvchi shaxsga tegishli o’rinlarinigina) qayta hikoyalash, qisqartib
gayta hikoyalash.

2. Suhbat, matn mazmunini tahlil gilish, matn tili ustidagi xilma-xil ishlar, gayta
hikoyalashda zarur bo’lgan so’z, nutq oborotlari va gaplarni ajratish va aniqlash.

3. Qayta hikoyalashda ifodalilikni berish uchun ifodali 0’qishni puxtalash.

To’liq yoki matnga yaqinlashtirib gayta hikoyalash va bayon. Qayta hikoya qilish
va bayonning bu turi boshga turlariga nisbatan boshlang’ich sinflarda ko’p o’tkaziladi,
chunki bu o’qilgan matnni butun detallari va bog’lanishlari bilan bolalar yodida
mustahkamlash, namunaviy matnning mazmuni va tilini o’zlashtirish vositasi bo’lib ham
xizmat qiladi. Bolalar tez yodlab oladigan kichik matnni, she’riy misralarni buzmaslik
uchun she’rni, aynigsa, butun bir poetik obrazni tasvirlovchi lirik she’rni hikoya qilish
tavsiya etilmaydi.

To’lig hikoya qilish uchun dastlab aniq syujetli, hikoya uslubida yozilgan matn
tanlanadi, keyin bolalar hikoyaga tasviriy (tabiat tasviri, kishilar va boshga predmetlarning
tashqi ko’rinishi tasviri) va muhokama elementlarini kiritishni o’rganadilar.

Hikoya qilishga o’rgatish vaqtida o’quvchilarni «Bu fikr yozuvchi matnida qanday
ifodalangan?» savoliga javob berishga o’rgatish magsadga muvofiqdir.

Bola hikoya qilishga qizigsa, agar hikoyani o’qituvchigina emas, sinfdagi barcha
bolalar eshitsa, bunday hikoyalash jonli va qizigarli bo’ladi. Hikoya qilishga
o’quvchilarning qo’shimchasi, ma’lum qismini gqayta hikoya qildirish, hikoyachini
rag’batlantirish sinfda ijodiy muhitni vujudga keltiradi.

Matnga yaqin hikoya qilishda savollar matn mazmunigagina qaratilmasligi,

o’quvchilar mustaqillik darajasini pasaytiradigan matn mazmuni yuzasidan beriladigan
savollarni asta-sekin kamaytira borish, bolalarni kengrog, umumiyroq savollarga javob
berishga o’rgata borish zarur.

To’liq hikoya qilishda hikoyani ganday boshlashni bilmaslik, ya’ni boshlanishi
berilgan matn mazmunini davom ettira olmaslik, to’liq bayon qila olmaslik yoki noto’g’ri
bayon qilish, bayon tilining kambag’alligi kabi kamchiliklar uchraydi. Hikoya qilishdagi
ikkinchi kamchilikni yo’qotish, uning oldini olish uchun matn butunicha puxta tahlil
qilinadi, ko’pincha asosiy mazmunni ifodalaydigan qismi alohida tahlil gilinadi. Bunday
kamchilikni yo’qotishga matnni qismlarga bo’lish, har bir qismga sarlavha topib, matn
rejasini tuzish va reja asosida hikoya qilish ham yordam beradi. Bunda tanlab hikoya gilish
(hikoya qilishning o’zaro uzviy bog’langan boshqa turlari ham) yordamchi vazifani
bajaradi. Tilda kambag’allikka yo’l qo’ymaslik uchun lug’at, tasviriy vositalar va gap
ustida izchil ishlab borish talab etiladi. To’liq yoki matnga yaqin bayon yozish savod
o’rgatish davridanoq boshlanadi va barcha sinflarda o’tkaziladi.

Bolalarni o’z fikrini mustaqil yozishga (o’qilgan matnni hikoya qilishga)
o’rgatishni, iloji boricha, erta boshlash ma’qul. Buning uchun o’quvchilar og’zaki hikoya
qilayotganda qo’llagan alohida so’zni yozishdan gapni yozishga, so’ng matn gismlarini
yozishga va 2-sinfdan boshlab maxsus tanlangan kichik matn asosida bayon yozishga
o’rgatiladi. Ish quyidagicha uyushtiriladi: bayon uchun tanlangan matnni o’quvchilar bir-
ikki marta o’qiydilar (o’qituvchi 0’qib berishi ham mumkin); bolalarning matn mazmunini
to’g’ri tushunganliklarini aniqlash, o’qilgan matnni, uning g’oyaviy mazmunini, qismlari
orasidagi bog’lanishni to’liq bilib olishga qaratilgan suhbat o’tkaziladi; matn rejasi tuziladi
(reja suhbat vaqtida tuzilishi ham mumkin); lug’at ishi o’tkaziladi (so’zning ma’nosi va
yozilishi tahlil gilinadi), muhimroq sintaktik tuzilmalarga va tilning tasviriy vositalariga
diqqat jalb qilinadi. Ayrim gaplar, hatto matn qismlari tuzdiriladi; o’quvchilar bayon
matnini mustaqil yozadilar, o’qituvchi esa ular ishini kuzatadi, sinfdagi boshqa
o’quvchilarga xalaqit bermay ayrim bolalarga individual yordam beradi; bolalar yozgan
bayonlarini o’zlari tekshiradilar, takomillashtiradilar va daftarni tekshirish uchun
o’qituvchiga topshiradilar.

O’quvchilar yozgan bayon muhokama qilinayotganda, ular yozgan matnni bayon
matniga qiyoslash magsadga muvofiq bo’lib, bu ish mazmunda va bolalar bayoni tilida
yo’l qo’yilgan kamchiliklarni aniqlashga yordam beradi.

Tanlab hikoya qgilish va bayon. Tanlab hikoya gilish matndan tor mavzuga, kichik
so’roqqa oid qismini tanlab qayta hikoyalashdir. Masalan, o’qilgan matndan faqat
personajning tashqi ko’rinishi tasvirlangan qismnigina qayta hikoya qilish, faqat ikki
personajning uchrashish manzarasini gayta hikoyalash, fagat tabiat tasvirini hikoya qilish
va boshg.

Tanlab gayta hikoyalashning quyidagicha turlari mavjud:

1. O’qilgan matn qismini yoki bir vogeani unga chizilgan rasm asosida hikoya
gilish.

2. O’qituvchi topshirig’i yoki berilgan savol asosida alohida lavhani hikoya qilish.

Tanlab hikoya qilish uchun o’quvchi matnni boshidan oxirigacha gayta o’qib

chiqishga yoki yodga tushirishga, kerakli materialni yig’ishga to’g’ri keladi. Buning uchun
o’quvchilarga matnni ichda o’qish topshiriladi yoki ovoz bilan tanlab o’qish topshirig’i
beriladi. Bunday tanlab hikoya qilish ba’zan yozma bayon sifatida ham o’tkaziladi.

Qisqartirib qgayta hikoyalash va bayon. Matn mazmunini qisqgartirib gayta
hikoyalash va bayon yozish murakkab mantigiy usullardan foydalanishni talab giladi,
shuning uchun ham u to’liq yoki matnga yaqin qayta hikoyalash va bayonga nisbatan
qiyin. Bunda matndan ikkinchi darajali o’rinlarni tushirib qoldirib, asosiy, muhim o’rinlar
tanlab olinib, hikoya qilinadi. Buning uchun o’quvchining 0’zi matnning asosiy
mazmunini aniqlashi, bog’lanishli, izchil qayta hikoyalashi, uning hikoyasi matnni
qisqartish tarzida bo’lmasligi, o’zlashtirilgan matnning asosiy mazmunini 0’z so’zlari bilan
bera olishi zarur. Qisqartirib gayta hikoyalashga o’rgatish uchun bayon mazmunini
gisqartirib tuzish oson bo’lgan hikoya tarzidagi matn tanlash tavsiya etiladi. Qisqartirib
gayta hikoyalash elementlari 1-sinfdan kiritiladi. O’qilgan matnni tahlil qilish jarayonida
o’quvchilardan uning bir qismini qisqa — bir gap bilan aytish so’raladi. Keyin
o’quvchilarga matnning ikki gismini, nihoyat, butun matnni gisgartib gayta hikoyalash
tavsiya etiladi.

O’quvchilar matnni to’liq qayta hikoya qilishga o’rganganlaridan so’nggina matnni
qisqartirib qayta hikoyalashga o’rgatiladi. Qisqartirib qayta hikoyalash, o’z navbatida,
matn rejasini tuzish, ya’ni matn qismlariga sarlavha topish bilan bog’liq, asarning asosiy
mazmunini gisga ifodalash esa matn ustidagi analitik-sintetik ishlarning natijasidir. Ba’zan
o’quvchilar asarning asosiy mazmunini (g’oyasini) qisqa, bir gap bilan ifodalashga
o’rgatilgach, matn rejasini tuzishga, keyin matnni qisqartirib qayta hikoyalashga, undan
so’ng matn mazmunini to’liq qayta hikoya qilishga o’rgatilishi ham mumkin.

Qayta hikoyalash bog’lanishli nutqni o’stirishning zaruriy bosqichidir. Boshlang’ich
sinflar ona tili dasturiga ko’ra, matn mazmunini qisqartirib bayon yozishni 3-sinfda
o’rgatish ko’zda tutiladi. Qisqartirib bayon yozishga tayyorgarlik matn qismlariga sarlavha
topish, matn rejasini jamoa bo’lib tuzish bilan bog’liq holda 2-sinfdan boshlanadi.

Qisqartirib bayon yozish uchun o’qituvchi yoki o’quvchilarning o’zlari matnni bir-
ikki marta o’qiydilar, so’ng matn mazmuni yuzasidan suhbat o’tkaziladi va yoziladigan
asosiy fikr hamda tushirib qoldiriladigan o’rinlar ajratiladi. Qisqartirib bayon yozishga
og’zaki tayyorgarlik jarayonida matn rejasi tuziladi, lug’at ustida ishlanadi, gap va
matnning ayrim qismlari tuzdiriladi. Og’zaki qisqa qayta hikoyalashdan matnni qisqartib
bayon yozishga o’tiladi. Qisqartirib bayon yozishga og’zaki tayyorgarlik mashglari asta
kamaytirilib boriladi.

ljodiy gayta hikoyalash va bayon. Metodikada ijodiy gayta hikoyalashning bir
necha turi ajratiladi. Boshlang’ich sinflarda ijodiy qayta hikoyalashning quyidagi
turlaridan foydalaniladi:

1. SHaxsini o’zgartirib gayta hikoyalash va bayon. Boshlang’ich sinflarda I shaxs
tilidan berilgan hikoyani III shaxs tilidan qayta hikoya qilishdan ko’proq foydalaniladi,
1jodiy qayta hikoyalashning bu turida o’quvchilar hikoyadagi gaplarni qayta tuzadilar.
Masalan, | shaxs tilidan berilgan matnni o’quvchilar IIl shaxs tilidan qayta hikoya

qilishlari uchun o’qituvchi rahbarligida gapning kesimini o’zgartiradilar, unga mos
ravishda gapning o’zini qayta tuzadilar; hikoya qiluvchi shaxsning nomini va u yoki ular
so’zini ishlatadilar. SHaxsini o’zgartirib qayta hikoyalash va bayon yozish o’qish

Fu L

darslarida olib borilgan bunday og’zaki tayyorgarlikning davomi sifatida o’tkaziladi.

. 2. Hikoyada ishtirok etuvchi biror personaj tilidan gayta hikoya qgilish.

: n 3. Matnni ijodiy to’ldirib gqayta hikoyalash. O’quvchilar hikoya mazmunini,
sharoitini yaxshi tushunsalargina, uni ijodiy to’ldirib qayta hikoyalay oladilar. Ijodiy qayta
hikoyalashning bu turi ham ko’pincha og’zaki tarzda o’tkaziladi.

